
DITAELO LE DIKELETSO HO MOHLAHLOBUWA   
 
1. Pampiri ena e arotswe ka DIKAROLO TSE PEDI:   
 
 KAROLO YA A: 

KAROLO YA B: 
Moqoqo  (50) 
Ditema tsa Kgokahano (2 x 25) (50) 

  

 
2. 
 
 
3. 
 
4. 

Araba potso E LE NNGWE KAROLONG YA A le dipotso TSE PEDI 
KAROLONG YA B. 
 
Araba dipotso TSOHLE ka puo eo o lekanyetswang ka yona. 
 
Qala karolo KA NNGWE leqepheng LE LETJHA. 

  

 
5. 
 
 
 
 
6. 
 
 
 
7. 

Etsa moralo wa tema e nngwe le e nngwe (ka ho etsa mmapa wa 
monahano/daekramo/tjhate e bontshang tatelano ya mehopolo kapa lenane 
la dintlha tseo o tlang ho ngola ka tsona). Ha o qetile ho ngola tema ya hao, e 
bale hape ho hlaola diphoso. Meralo e hlahiswe QALONG ya tema ka nngwe. 
 
Meralo yohle e totobatswe ka tshwanelo hore ke meralo. O eletswa hore o 
sehe mola ho habahanya meralo, mme o se sehe mola ho habahanya 
moqoqo kapa tema ya ho qetela e tlang ho tshwauwa. 
 
O eletswa ho sebedisa nako ka mokgwa ona: 

  

 
 KAROLO YA A: 

KAROLO YA B: 
Metsotso e 100 
Metsotso e (2 x 40) 80 

  

 
8. 
 

Nomora dikarabo tsa hao jwalo ka ha dipotso di nomorilwe pampiring ya 
dipotso. 

  

 
9. Sehlooho se se ke sa balellwa e le karolo ya palo ya mantswe.   
 
10. Ngola ka mongolo o makgethe, mme o balehang.   

KAROLO YA A:  MOQOQO   
 
POTSO YA 1 
 
Kgetha sehlooho kapa setshwantsho SE LE SENG ebe o ngola moqoqo wa bolelele 
ba mantswe a 400 ho isa ho a 450 (dikahare feela). Se lebale ho etsa moralo, o boele 
o lekole tema ya hao botjha ka ho e hlaola diphoso. 

  

 
1.1 Ke ile ka iphumana ke le pakeng tsa lefu le bophelo!   [50] 
 
1.2 Ho thefuleha ha moruo wa naha ka selemo sa 2020 ka baka la sewa sa 

Covid-19. 
  

[50] 
 
1.3 Polasetiki e na le molemo setjhabeng empa ka lehlakoreng le leng e kotsi 

tikolohong. Tshohla sehlooho sena mme o hlahise mahlakore a mabedi                            
a kgang.  

  
 
[50] 

 
1.4 Mathata a tliswang ke ho kgaoha ha phepelo ya motlakase naheng ya rona.   [50] 
 
1.5 Mehleng ya kgale batho ba ne ba e na le mahlale a ho nesa pula nakong ya 

komello. Na see se ka sebetsa mehleng ya kajeno? Ngola moqoqo oo ho 
wona o hlahisang le ho tshehetsa ntlhakemo ya hao.  

  
 
[50] 

 
1.6 Boha ditshwantsho tse latelang. Ebang o kgetha setshwantsho, ngola 

moqoqo o thehilweng hodima mohopolo o qholotswang ke sona maikutlong a 
hao o be o iqapele sehlooho. Se lebale ho etsa moralo, o boele o lekole tema 
ya hao botjha ka ho e hlaola diphoso. 

  

 
 1.6.1 

 

  

  [Setshwantsho sena se nkuwe ho tswa ho Google]  [50] 

1.6.2 
 
 
 
 
 
 
 
 
 
 
 
 

                                                                                                                               

                               [Setshwantsho sena se nkuwe ho tswa ho Google] 

 
 
 
 
 
 
 
 
 
 
 
 
[50] 

 
 1.6.3    

  [Setshwantsho sena se nkuwe ho tswa ho Google]  [50] 
 

MATSHWAO OHLE A KAROLO YA A:   50 

KAROLO YA B: DITEMA TSA KGOKAHANO 
  
POTSO YA 2 

  

 
Kgetha mme o ngole ditema TSE PEDI tsa bolelele ba mantswe a 180 ho isa ho a 200 
(dikahare feela) temeng ka nngwe. Se lebale ho etsa moralo, o boele o lekole tema ya 
hao botjha ka ho e hlaola diphoso. 

  

 
2.1 LENGOLO LA SETLWAEDI/SETSWALLE  

 
Ngolla kgaitsedi ya hao lengolo o mo kgothatse haele mona a le haufi le ho 
ngola ditlhahlobo tsa hae tsa materiki. 

  
 
 
[25] 

 
2.2 RAPOROTO 

 
Baithutimmoho le wena sekolong ba potlakiseditswe sepetlele kamora ho ja 
dijo tse sa lokang. Ngolla lefapha la thuto seterekeng sa heno raporoto moo                   
o tlalehang ka ketsahalo ena. 

  
 
 
 
[25] 

 
2.3 ATIKELE E YANG MAKASINENG 

 
Ngola atikele e yang makasineng moo o thoholetsang batho ba hlwekisang 
naha ka ho phutha matlakala ba a isa ditsheng tsa ho resaekela. 

  
 
 
[25] 

 
2.4 TSA BOPHELO BA MOFU  

 
Khampane e bolokang ditopo pele di patwa e ngotse tsa bophelo ba rakgadi 
wa hao ka tsela e fosahetseng. E qale fatshe o e ngole botjha. 

  
 
 
[25] 

 
2.5 LENGOLO LA SEMMUSO 

 
Mmuso o thusitse batho ba hlokang mahae ka bodulo le dipakana tsa dijo 
nakong ya Lockdown. Ngola lengolo le yang Lefapheng la Thekolohelo mme 
o lebohe boikitlaetso boo. 

  
 
 
 
[25] 

 
2.6 INTHAVIU E NGOLWANG 

 
O moqolotsi wa ditaba seyalemoyeng sa setjhaba. Ngola inthaviu e pakeng 
tsa hao le Letona la Dipalangwang moo le buisanang ka dintwa tsa 
boraditekesi tse amang dipalangwang tsa baithuti. 

  
 
 
 
[25] 

 

MATSHWAO OHLE A KAROLO YA B:  
MATSHWAO OHLE A PAMPIRI ENA: 

 50 
100 

 


